
PERMBLEDHIJE

Baladat popullore me tematikén e murimit vazhdojné té mbeten njé perlé e réndésishme e letérsisé soné popullore.
Megenése pérmbajtja e tyre i kalon kufijté kombétar dhe éshté pjesé pérbérése edhe e krijimtarisé popullore té
popujve té Ballkanit, por edhe mé gjer€, ajo vazhdimisht ka cytur interesimin e studiuesve té ndryshém, madje edhe
té pérmasave ndérkombétare. Kjo ka ndikuar gé té paragiten edhe qasje té ndryshme teorike né interpretimin e
tyre. Né kété kontekst duhet veguar interpretimin strukturalist — semiologjik, interpretimin feminist, interpretimin
psikoanalitik e késhtu me radhé. Disa nga kéto kéndvéshtrime kané ndikuar gqé pérmbajtja e kétyre baladave té
venerohet jashta kontekstit té drejtpérdrejté pérmbajtésor, por né njé kontekst mé té gjeré duke pérfshiré edhe até
metaforik, apo figurativ. Kjo ka ndikuar gé pérmbajtja e baladave né fjalé té pérfitojé interpretime té ndryshme, por
njéherit inspirative, pasi népérmjet tyre métohet té depértohet né esencén e fenomenit té flijimit. Pra, né fokusin e
punimit né fjalé jané disa nga kéto qasje teorike té cilat pérfagésohen nga studiesit e mirénjohur, si Parpullova,
Mendel, Dandis e késhtu me radhé.

Fjalé kyge: Mit, ritual, flijim, martesé, uré, baladé, nuse e re, ndértim, rishtari .

SUMMARY

Popular ballads with theme of the walled-up wife are an important part of our popular literature. Since their content
crosses national borders and is also an integral part of popular creativity of the Balkan peoples, but and the further,
it consistently has spurred interest of different researchers, even the international scale. This has contributed to the
different approaches presented in the theoretical interpretation. In this context should be separated structural-
semiological interpretation, feminist interpretation, psychoanalytic interpretation and so on. Some of these
approaches have influenced the content of these ballads to observes the contents out of context, but in a broader
context, including the metaphorical, or figurative. This has influenced the content of these ballads take different
interpretations, but at the same time inspirative, because through them try to penetrate to the essence of the
phenomenon of sacrifice. So the focus of this paper are some theoretical approaches which are represented by well-
known authors as Parpullova, Mendel, Dandis and so on.

Key words: Myth, ritual, sacrifice, marriage, bridge, ballad, construction, initiatiom.

1. Midis pretendimeve nacionaliste dhe
objektivitetit shkencor

Baladat me tematikén e murimit paragesin
krijimet mé té njohura né folklorin shqiptar, por
njéherit edhe né folklorin e popujve ballkanik,
por edhe mé gjeré. Kéto balada, pérkatésisht
versionet e tyre duke u cilésuar si njé ndér perlat
mé sinjifikative né kuadér té vlerave té

pérbashkésive té kulturés shpirtérore té popujve
té Ballkanit, kané zgjuar vémendjen e shumé
studiuesve té ndryshém. Fatkeqgésisht, njé numér
i madh i studiuesve té tillé, vegmas ata me
prejardhje joshqiptare duke mos e njohur gjuhén
shqipe, nuk kané pasur mundési té shijojné edhe
vlerat ideo-estetike té baladave shqgiptare me

tematikén né fjalé, andaj si rrjedhojé e késaj, ato
jané anashkaluar né studimet e tyre.

Né vija té pérgjithshme, studimet teorike
destinuar baladave té murimit jané pérgéndruar
né dy ¢éshtje themelore. Céshtja e paré kishte té
bénte me gjetien e vendburimit té kétyre
baladave, né té vérteté me zbulimin e enigmés se
cili kishte gené ai popull gé i kishte poseduar
fillimisht baladat né fjalé e pastaj ato mé voné
ishin huazuar nga té tjerét. Ndérkaq, ¢éshtja e
dyté e baladave né fjalg, ishte e shkarkuar nga
preokupimi i gjenezés sé baladés dhe né
epigendér té saj, kishte shpjegimin e flijimit si
bazé e pérmbajtjes sé baladés, por té kundruar si
njé fenomen antropologjik né njé kontekst té
caktuar kohor dhe hapésinor.

Studiuesit e paré, por kushtimisht edhe mé té
hershém, nén ndikimin e shkollés s& migrimit qé
predikonte bartjen e temave dhe motiveve nga
njé vend né njé tjetér, apo nga njé popull né njé
tjetér, mbanin géndrime té atilla gé favorizonin
versionet e baladave amtare té flijimit duke u
pérpjekur té pérdéftojné se ato kishin njohur
praniné e paré né gjirin e popullit té tyre, kurse
pastaj ishin shpérndaré te popujt tjeré fginj ose
mé té largét. Pra, né frymén e monogjenezés,
studiuesit e tille, né funksion té misionit té
afirmimit, apo mé miré théné, idealizimit té
vlerave té kulturés vetanake, pandehnin se ato
ishin me natyré burimore, gjenuine, té pérkryera
estetikisht e késhtu me radhé.

Duke u ndérlidhur me kété qasje té studimit té
baladave me tematikén e flijimit, studiuesi i
njohur botéror Alan Dandis né njé punim té tij,
konsideronte se pér shkak té @ kétij
etnoncentrizmi, folkloristét ballkanik kishin réné
né kurthin e nacionalizmit provincial. Kjo kishte
ndikuar gé ata né vlerésimet e tyre shkencore té
ishin té njéanshém duke viktimizuar me kété rast
objektivitetin shkencor. Dandis shton se kéta
autoré duke u udhéhequr nga emocionet e thella
dhe paragjykymet e tyre nacionaliste, i kishin
béré kéto gabime: gabimi estetik gé nunkuptonte
shpalljen e versionit té baladés sé pérkatésisé
etnike té studiuesit si mé té bukurén.
Argumentimet e ideve té kétilla ishin té nxitura
nga epshet e médha nacionaliste. Gabimi tjetér,

sipas Dandisit, ishte gabimi interpretues. Né disa
tentime pér interpretimin e baladés né fjalé,
nacionalizmi tejet i madh kishte luajtur rolin kyg.

Nga kjo gé theksuam mé larté mund té
konstatohet se energjia fillestare e studiuesve
ishte derdhur né pércaktimin e vendburimit té
baladave té flijimit dhe kishte prapavijé té
afirmimit té kulturés kombétare, kurse mé voné
do té shohim se energjia e studiuesve do té
orientohet kah interpretimi i aktit té flijimit,
kryesisht si njé fenomen antropologjik i njé kohe
dha hapésire té caktuar. Me kété rast do t'i
kushtohet réndési e veganté edhe interpretimit
metatekstual, apo metaforik té baladave né fjalé.

2. Interpretimi metatekstual, metaforik, apo i
térthorté i baladés sé murimit

Né kuadér té interpretimeve gé pérmbajtjen e
baladés né fjalé e shohin nga njé dioptri tjetér,
vlen té vecohet interpretimi strukturalist —
semiologjik. Né kontekst té kétij interpretimi
duhet  pérmendur studiuesen  Ljubomira
Parpullova e cila ofron njé gasje tjetér qé dallon
nga qasja e studiuesve té méparshém. Ajo,
vecmas éshté kritike ndaj Mihail Arnaudovit, pasi
konsideron se ai, por edhe té tjerét, e lexojné
baladén fjalé pér fjale, apo né ményré té
drejtpérdrejté.  Kundruall tyre, Parpullova
angazhohet pér njé “semantiké té thellé” dhe si
rrjedhojé e késaj, i qaset tekstit té baladés nga
aspekti strukturalist — semiotik. Si piké fillestare
té leximit té baladés sé murimit, ajo e merr
gasjen e Vlladimir Propit i cili kérkonte
invariantet morfologjike né pérrallat ruse. Né
baladén e murimit, pérkatésisht versionet
ballkanike té késaj kénge, ky invariant
morfologjik, sipas Parpullovés, éshté pikérisht
motivi i flijimit té gruas — néné — nuse.

Studiuesja e njéjté duke cituar folkloristin
hungarez Llajosh Vargas thekson se ai né
hulumtimet kushtuar historisé mesjetare té
baladés popullore, pérmend njé numér té madh
té kéngéve pér murimin nga Gruzia dhe
Moldavia, si dhe shumé legjenda me temén e
njéjté né Evropén Qendrore dhe Lindore. Né té
gjitha kéto krijime folklorike, né shumicén e
rasteve, né themelet e ngrehinés murohet fémijé.

Vlerésim i pérgjithshém @éshté se ritualet e
ndérlidhura me ndonjé ngrehiné arkitektonike,
rregullisht kérkojné ndonjé viktimé, por jané
indeferent sa i pérket llojit té subjektit gé flijohet.
Atéheré pse né té gjitha versionet e baladave
ballkanike, invarianti morfologjik éshté pikérisht
gruaja — viktimé, parashtron dilemén e saj
Parpulova. Né disa versione greke, kjo edhe
haptazi béhet e ditur népérmijet fjaléve té zogut
té vogél, pérkatésisht kumtimit té tij se qenia e
cila duhet té flijohet nuk duhet té jeté bonjak, i
huaj, udhétar i rastésishém, apo njeri me té meta
psikike e késhtu me radhé. Kémbéngulésia pér
gruan-sakrificé né versionet ballkanike té baladés
kundruall riteve dhe besimeve té praktikuara né
jeté ku assesi nuk kémbéngulet né pérkatésiné
gjinore té viktimés qé do té flijohet, si dhe prania
e llojeve té tjera té sakrificés njerézore né
versionet joballkanike té baladés sé njéjté, pér
Parpullovén jané déshmi e mjaftueshme dhe e
sigurté se syzheun e baladés nuk duhet ta
derivojmé nga ritualet gé kané té béjné me
ndértimin e objekteve arkitektonike. Me fjalé té
tjera, murimi nuk duhet té lexohet fjalé pér fjalé,
por vetém si imazh, ose pérfytyrim simbolik i cili
éshté metaforik, ose figurativ. Sé& kéndejmi,
kuptim simbolik e jo té drejtpérdrejté ka edhe
ngrehina (qofté uré, qytet, késhtjellé, kishé) né
baladat ballkanike.

Parpullova pérmend shumé ményra népérmjet té
cilave do té mund té lexohej imazhi folklorik, apo
simbolik i nuses-gruas-nénés sé murosur, si dhe
ngrehinés. Ngrehina gé ndértohet ditén, kurse
natén rrézohet éshté e ndérlidhur ngushté me
disa pérfytyrime dhe ide mitike. Autorja, né bazé
té folklorit bullgar, sjell shembuj té ndryshém
sipas té ciléve pjesé té ndryshme té kozmosit,
apo ndértimi i kozmosit, pason si rrjedhojé e
viktimizimit té ndonjé subjekti - femér. Késhtu
sipas njé kénge bullgare, nga syté e genies mitike,
apo Zanés sé mbytur krijohen ligenet, nga trupi i
saj - drunjté, kurse nga flokét krijohet bari —
térfili. Né njé kéngé tjetér, né vendin ku mbytet
motra e pafajshme nga véllai i saj, krijohet njé
kishé — manastir. Pra, nga kéto shembuj dhe té
tjeré, Parpullova konstaton se edhe ura dhe
murimi gé dalin nga subjekti i baladés né fjalé

mund té konsiderohen si imazhe té kreativitetit,
apo krijimit té botés nga trupi i femrés.

Nga ana tjetér, Parpullova pérmend edhe
shembuj té tjeré nga krijimtaria popullore, por qé
ndérlidhen me segmente té caktuara té
pérmbajtjes sé baladés. Shembujt e kétillé
rréfejné se protagonistet — vajza, para martesés
mbyllen né ndonjé kullé té errét pér njé kohé té
caktuar. Té gjithé kéto sekuenca qé kané té béjné
me izolimin e vajzave para martesés, ringjallin
asociacionin e riteve té kalimit, té studiuara
hollésisht nga Arnold Van Genepi. Ndoshta, njé
shembull i njé versioni shqgiptar edhe mund té
pérkoj me kété logjiké. Nusja para murimit
kérkon: Ni amanet une do t’ju la. / N’krahin e
gjathté ni penxhere t’ma lini, / Né vorr mua kur té
mé shtini (EPSH, 1999: 23). Pra, shembujt e
izolimit ritual (murim, mbyllje né vende té errta),
paragesin fazén e paré té rishtarisé. Autorja
Parpullova konsideron se nga piképamja
strukturaliste, leximi mé adekuat i baladés sé
murimit do té ishte ai qé i ndérlidh kéto imazhe
folkorike me simbolikén e martesés dhe jetés
martesore. Ky motiv, pra reflekton
pashmangshmériné e fatit té gruas, té
transformohet né themelet e njé ndértimi té ri,
bote té re, familje té re. Kjo sado qé té jeté
fisnike, jo ¢doheré éshté e kéndshme, konkludon
autorja.

Njé version tjetér i interpretimit té baladés sé
murimit rezulton nga shkolla feministe, apo e
studimeve gjinore. Ky interpretim bazohet né
pozitén dhe rolin gé luan femra né njé krijim
folklorik. Né kontekst té hulumtimeve mé té reja
folklorike duhet té pérmendet njé studim i
autores Sato Apo e cila népérmijet njé perspektive
antropologjike dhe sociohistorike, méton té
trajtojé problemin e raporteve gjinore. Né
pérputhje me horizontin e ri té pritjes, ajo zbulon
se distinksioni seksor/gjinor, né té dy llojet e
pérrallave, qofshin ato mashkullore, apo
femérore, @&shté kundruar nga perspektiva
mashkullore. Pra, edhe meshkujt edhe femrat
jané paraqitur né pérputhje me kulturén
dominante mashkullore (Apu, 1995).

Njé interpretim joshés i késaj natyre duke u
ndérlidhur drejtpérsédrejti me baladén e murimit

AKTET Vol. V, Nr 4, 2012 667



Myrtezani

éshté ai i antropologes Ruth Mendel. Ajo duke i
analizuar baladat greke, ofron interpretim
interesant, nénkuptohet, té natyrés feministe.
Autorja né fjalé, sipas pérmbajtjes sé baladés,
zhvillon dhe interpreton njé varg imazhesh
simbolike, si: ura, murosja e gruas, fugia shéruese
e qumshtit té gjirit té saj, etj. Té gjitha kétyre
pérfytyrimeve, apo imazheve simbolike, ajo u jep
réndési té vecanté duke kérkuar mbéshtetje né
konceptin “liminalitet”. Kété koncept, né kuadér
té riteve té kalimit, e kishte pérmendur Arnold
Genepi, kurse mé tej e kishte zhvilluar dhe
zgjeruar studiuesi Viktor Tarner. Pérndryshe,
liminaliteti éshté ajo periudhé kohore e sprovés
sé procesit té rishtarisé (iniciacionit) kur rishtari
ndodhet né gjendje ambivalente ontologjike.
Rishtari, apo neofiti ende nuk éshté liruar nga
shtréngesat e identitetit té tij paraprak, por ende
nuk ka kaluar né gjendjen e re. Rishtari nuk ka as
statusin e gjendjes paraprake, por as statusin e
gjiendjes sé ardhshme. Ai éshté edhe me gjendjen
e méparshme, por edhe me até té ardhmen, apo
edhe njéra, edhe tjetra. Béhet fjalé pér njé
gjendje né kufi, ose pér njé ontos, genie té
pagarté.

Sipas Mendelit, pozicionin struktural qé e ka
pasur femra né shogériné arkaike greke, ose mé
miré, roli qé i éshté dhéné asaj nga sistemi
kulturor patriarkal, pérkon me konceptin e
liminalitetit. Dikotomia bazike qé i ka rregulluar
marrédhéniet shoqérore dhe pérkatésiné
shogérore né shoqériné tradicionale greke, -
kundérvénia mes inkluzivitetit (pérfshirjes, apo
integrimit) dhe ekskluzivitetit (pérjashtimit) éshté
shprehur népérmjet nocioneve dikos dhe ksenos
(insajderé dhe autsajderé). Kundérvénia dikos /
ksenos - e zbatuar né marrédhéniet familjare né
shogériné tradicionale greke, pozicionin e
insajderéve ua kishte dhéné té aférmve sipas
gjakut, kurse pozicionin e autsajderéve ua kishte
dhéné té aférméve sipas linjés martesore. Femra,
pra ka pasur pozicion té dykuptimté, apo liminal:
ajo nuk ishte as insajder dhe as autsajder.

Né funksion té nxjerrjes né pah té disa
fragmenteve té caktuara té baladés ku del né
shesh liminaliteti i femrés, ajo ndalet sidomos né
sekuencén e baladés greke ku zhvillohet dialogu

mes mjeshtrit - murarorit dhe fugisé mbinatyrore
(demonit) se cili nga té aférmit té flijohet.
Muratori e hudh poshté mundésiné e flijimit té
prindérve, véllezérve dhe fémijéve té vet, pasi
nuk mund t'i zévendésoj ata me té tjeré. Ai
vendos ta flijoj gruan, pasi ajo mund té
zévendésohet, madje, sipas baladés, do ta gjejé
edhe mé té miré. Ajo, pra gruaja éshté né ményré
té mjaftueshme né cilésiné e insajderit pér t'u
konsideruar si njé e aférme e muratorit, por, né
masé té madhe éshté edhe autsajder — andaj
konsiderohet mé pak e vlefshme se anétarét tjeré
té familjes. Pra, té& parét jané té
pazévendésueshém, kurse gruaja éshté e
zévendésueshme, inferiore dhe strukturalisht jo e
barabarté me insajderét tjeré. Ndoshta né kété
drejtim edhe mé transparente jané baladat
shqiptare, né té cilat vérehet njé zévendésim i
menjéhershém i gruas sé murosur. Madje,
zévendésimi béhet me nismén e késaj té fundit e
cila né prag té murimit thoté: Kqyre nusja shka po
ban: / - Ngoni knej, kunet, ju ka thané, / shum
selam nanés t'm’i bani! / Shtatémdheté vje¢ ni
motér e kam - / burrit tem gato m’ja dhané / se
pej bese kaka kané taman (BL, 1974: 12). Pra,
baladat shqiptare dallohen me kété veti nga
baladat tjera ballkanike, si dhe me vetiné tjetér se
té gjitha protagonistet — nuse nuk ngurojné té
flijohen kur e kuptojné kété. Ndérkaq, né
variantet e popujve té tjeré ballkanik ndeshet,
apo éshté i tejdukshém kundérshtimi qé bén
gruaja pér t'u flijuar, madje ajo né kéto caste
léshon edhe mallkime té ashpra ndaj atyre gé e
flijojné. Dihet se né shumé artefakte mitologjike
dhe letrare, ai qé flijohet patjetér té pranoj né
ményré vullnetare kété mision me géllim gé té
jeté i suksesshém komunikimi i njeriut me geniet
mbinatyrore. Nusja e re shqiptare gé flijohet né
themelet e njé ngrehine i ngjason Ifigjenisé greke
e cila sypatrembur shkon drejt altarit té flijimit.
Ndoshta, edhe ky fakt, sidomos te balada
shgiptare manifeston njé element té lashtésisé
krahasuar me baladat tjera ballkanike.

Autorja né fjalé, edhe disa sekuenca tjera té
strukturés narrative té baladés sé murimit, i
veneron nga pozicioni i liminalitetit. Ura, si
ngrehiné arkitektonike e baladés, paraget lidhje

mes dy vendeve, apo brigjeve, por nuk i takon as
njérit e as tjetrit breg. Ndodhet mes dy
territoreve, duke i bashkuar, por njékohésisht
edhe duke i ndaré. Po ashtu edhe dialogu mes
zogut dhe nuses sé re qgé duhet té flijohet
pérmban elemente té ambivalencés, apo
liminalitetit. Zogu ia dérgon nuses porosiné e
gabuar, pasi né vend qé t'i thoshte ta zvarriste
shkuarjen e saj te ura, i thoté té shkonte sa mé
shpejt te ura.

Ambivalenca vérehet edhe né pyetjen gé nusja ia
parashtron zogut: vallé té shkonte e veshur me
rroba té zeza, apo té vendoste stolité e arit.
Pérgjigja e zogut éshté po ashtu ambivalente,
pasi ajo nuk duhej té shkonte as pér té miré e as
pér té keq, por ashtu si¢ ishte. Béhet fjalé pér njé
gjendje qé éshté jashta rregullit, apo rendit té
zakonshém shogéror, gjendje gé éshté “dicka né
mes”, as miré dhe as keqg. Né njé version té
baladés shqiptare paraqgitet qygja si ndérmjetése
mes késaj dhe botés tjetér. Né té vérteté nusja e
re gjaté rrugés pér te ura ka parandjenjén e
murimit, andaj komunikon me qyqen: - Kéndo,
¢cyce, mos pusho! / Kéndo e pér mu vajto (BL,
1974: 16). Té theksojmé se shpendét né
mitologjiné ballkanike, por edhe mé gjerg,
paragesin ndérlidhje mes késaj bote dhe botés
tjetér (shqgiponja, korbi, qygja etj.).

Lista e sekuencave me pozicion té liminalitetit
mund té jeté shumé e gjeré. Né kété drejtim
edhe subjekti gé véllezérve-mjeshtér ua kumton
lajmin e murosjes sé viktimés, né shumicén e
rasteve, edhe né baladat shgiptare, éshté me
atribute mbinatyrore, apo té shenjta. P. sh. —
Puna e maré, o ustallaré! / - Té maré pag, o shenjt
i gjallé! (BL, 1974: 3). Protagonistét e tillé mund
té interpretohen si ndérmjetés tipik mes késaj
bote dhe botés tjetér. Né funksion té liminalitetit
mund té jeté edhe éndrra qé i fanitet subjektit —
nuse. P. sh. (Ni) anérr e shtiré m’u ka diftue - /
digyshn’anérr m’kané pre mue (BL, 1974: 8).
Dihet se sipas besimit popullor, éndrrat kumtojné
porosi té caktuara dhe ndérlidhja e tyre éshté
evidente midis késaj dhe botés tjetér. Po ashtu,
gjithmjé sipas baladave shqiptare, me atribute té
liminalitetit, mund té perceptohet edhe dera e
oborrit. P. sh. E muer bukén, po fillon. / N’deré

t’oboorit kur po shkon / edhe ni heré kthye m’ish
kané, / po ma thirr: - Oj e emja nané (BL, 1974:
11). Dera e oborit paragitet si kufi mes sé
jashtmes dhe sé brendshmes, mes sé nohurés
dhe panjohurés, mes times dhe huajés e késhtu
me radhé.

Me pozicion ambivalent éshté edhe gjiri i djathté
i nuses sé murosur i cili komunikon mes késaj dhe
asaj bote. Sipas baladave shqiptare, qumshti i
gjirit té saj, edhe pas vdekjes, shuan etjen e
foshnjés sé saj, por njékohésisht ky qumsht
shéron edhe verbésiné. Edhe figura e gjelit gé
paraqgitet né disa versione shqgiptare éshté me
atribute liminale. Zu sabahi me u ague / edhe
knojsit zuné me knue. / Nimo zo’ vilaznit jané cue
(BL, 1974: 14). Dihet se gjeli, sipas mitologji€,
paraqget simbol té ndérrimit té dy periudhave té
kundérta kohore - dités dhe natés, andaj
konsiderohet si genie ma atribute lunare dhe
solare. Edhe numri tre, aq i dendur né
pérmbajtjet e baladave paragitet me funksione
liminale, né té vérteté si simbol i késaj bote dhe
botés tjetér né dy sfera, si bota giellore dhe ajo
néntokésore.

Baladés né fjalé, apo me tematikén e murimit, i
gaset edhe studiuesi i mirénjohur Alan Dandis. Ai
konsideron se ekzistojné shumé lexime té
mundshme té baladés. Veté Dandis ofron dy: njé
nga aspekti i nuses sé murosur e cila éshté e
inspiruar nga interpretimi feminist, kurse tjetra
nga aspekti i mjeshtrit - muratorit, apo
interpretimi  psikoanalitik i baladés. Nése e
lexojmé baladén nga aspekti i gruas — sakrificg,
atéheré mesazhi i kétij krijimi folklorik &shté se
martesa paraget kurth pér gruan. Balada e flijimit
té nuses éshté metaforé e jetés martesore né té
gjitha shoqgérité né té cilat kéndohet. Me
aderimin né jetén martesore, gruaja figurativisht
muroset. Fakti se burri éshté i gatshém ta flijoj
gruan e vet me géllim gé té ndértoj késhtjella mé
té médha dhe mé té mira, ura, kisha e késhtu me
radhé, e vé né dukje statusin inferior té grave né
kéto shogeéri.

Dandis né venerimin e pérmbajtjes sé baladés
nga perspektiva e mjeshtrit — ndértues, i jep asaj
njé lexim krejtésisht tjetér, apo mé miré théng, e
veneron até nga aspekti psikoanalitik. Pa marr

parasysh se pér ¢faré ndértimi béhet fjalé, né té
gjitha versionet, ajo gjaté dités ndértohet, kurse
gjaté natés rrézohet. Pra, béhet fjalé pér fantazi e
jo pér dicka gé realisht éshté e mundshme, andaj
kété motiv Dandisi e interpreton si metaforé té
ereksionit mashkullor. Burrat frikésohen se nuk
do té mund ta ruajné ereksionin e tyre, vegmas
né mbrémje kur éshté koha e zhvillimit té
marrédhénieve seksuale. Burrat kané nevojé ta
manifestojné maskulinitetin e tyre népérmjet
mohimit té ¢do lloj varésie nga graté.
Psikoanalisti Bruno Betellhajm, vé né dukje
detyrén e dendur gé u jepet rishtaréve gjaté
riteve adoloshente té kalimit — té imitojné mé
saktésisht sjelljen prokreative té gruas. Ndértimi i
ndonjé ngrehine (ngritja e saj, ereksioni) me
¢’'rast né themelet e saj muroset gruaja, mund té
lexohet si fantazi mashkullore pér ereksion té
vazhdueshém. Por tentimi qé falusit t'i jepen
atributet e mitrés, pérfundon né ményré tragjike
me vdekjen e genies njerézore té murosur né
“mitrén” e falusit. Pra, insistimi i mashkullit né
ngritjen e ngrehinés sé tij do té thoté se gruaja e
tij e nénshtruar dhe e dégjueshme, patjetér ta
flijoj jetén e saj pér kété kapric mashkullor
(Dundes, 1995: 50).

3. Pérfundim

Nga e gjithé kjo gé theksuam mé larté rezulton se
folkloristét duhet patjetér té pajtohen me
shumésiné e interpretimeve gé kané té béjné me
njé tekst té njéjté. Pérderisa nuk ekziston njé
tekst korrekt, pérkatésisht unik i njé krijimi
folklorik, aty nuk mund té ekzistojé dhe njé
“interpretim” korrekt i tij. Folkloristét patjetér
duhet té mésojné vetveten té pranojné njé
shumeési interpretimesh, ashtu si¢ kané mésuar té
pranojné ekzistimin e njé shumésie té versioneve
té teksteve (Dundes, 1995: 49-50). Megjithaé
éshté i drejté edhe pohimi i teorisé sé
recepcionit, sipas sé cilés, ¢do periudhé historike
forméson horizontin e vet té pritjes, i cili nuk
éshté statik, pérkatésisht nuk éshté dhéné
njéheré e pérgjithmoné. Ndoshta edhe mé i qarté
né kété drejtim éshté folkloristi Ben Amos, i cili
né njé vend thekson se interpretimi i shéndoshé
éshté ai qi pérket tekstit né kuadér té kontekstit

té dhéné (Amos, 1993: 210-211). Konteksti i
pérfshin kéto kategori: botékuptimin, kulturén,
sistemin, bazén kulturore dhe diskursin,
horizontin ideologjik e késhtu me radhé. Si
rrjedhojé e késaj, gjaté kétyre dekadave té fundit
nuk kemi pse té flasim pér nuse t& murosur e cila
éshté prodhim ose reminishencé e ritit té
dikurshém té murimit té viktimés njerézore né
themelet e njé ngrehine pér shkak té zbutjes sé
shpirtrave té lig, por mund ta interpretojmé dhe
ta perceptojmé edhe si rréfim pér gruan — nuse e
cila me aktin e kurorézimit e flijon jetén dhe liriné
e vet né dobi té bashkéshortit. Pra, “asociacionet
e lexuesve nuk mund té jené ¢doheré té njéjta,
pasi vetédija e lexuesve nuk éshté dicka absolute,
ajo nuk paraget konstanté té pandryshueshme,
pérkundrazi — ajo vazhdimisht ndryshohet,
varésisht nga kushtet historike dhe shoqérore”,
thekson njé ndér promovuesit e teorisé sé
recepsionit, Robert Jaus.

